
Annotatsiya: Maqolada Surxondaryo viloyati iqtisodiy faoliyat turlari bo‘yicha faol korxonalar va tashkilotlar iqtisodiy 
tahlili, viloyatining ishlab chiqarish va resurs salohiyati, xo‘jalik yurituvchi sub’ektlar, iqtisodiy faoliyat turlari bo‘yicha kichik 
tadbirkorlik sub’ektlari soni ham savdo-sotiq yo‘nalishi iqtisodiy tahlil qilingan. Xulosa va takliflar berilgan. 

Kalit soʻzlar: Surxondaryo viloyati, iqtisodiy faoliyat, faol korxonalar, tarmoqlar tahlili, sanoat korxonalari, xizmat ko‘rsatish 
sohasi, qishloq xo‘jaligi, hududiy rivojlanish, tadbirkorlik, statistik tahlil.
Abstract: This article presents an economic analysis of active enterprises and organizations in Surkhandarya region, 
categorized by types of economic activity. It examines the region's production and resource potential, economic entities, 
and the number of small business entities across various economic sectors. Additionally, the article provides an economic 
analysis of the trade sector. Conclusions and recommendations are offered based on these analyses.

Key words: Surkhandarya region, economic activity, active enterprises, sectoral analysis, industrial enterprises, service 
sector, agriculture, regional development, entrepreneurship, statistical analysis.
Аннотация: В статье представлен экономический анализ активных предприятий и организаций Сурхандарьинской 
области по видам экономической деятельности, производственный и ресурсный потенциал области, хозяйствующие 
субъекты, количество субъектов малого предпринимательства по видам экономической деятельности, а также 
проведен экономический анализ направления торговли. Представлены выводы и предложения.

Ключевые слова: Сурхандарьинская область, экономическая деятельность, активные предприятия, 
анализ отраслей, промышленные предприятия, сфера услуг, сельское хозяйство, региональное развитие, 
предпринимательство, статистический анализ.

K I R I S H
Hududning iqtisodiy taraqqiyoti turli sohalarda faoliyat ko‘rsatayotgan korxonalar va tashkilotlarning o‘sishi 

hamda samaradorligi bilan uzviy bog‘liqdir. Surxondaryo viloyati so‘nggi yillarda iqtisodiy faoliyatda e’tiborga 
loyiq yutuqlarga erishdi. Bu, ayniqsa, savdo, sanoat, qishloq xo‘jaligi va xizmat ko‘rsatish sohalarida faoliyat 
yurituvchi korxonalar sonining sezilarli darajada ortishida yaqqol namoyon bo‘ldi. Ushbu korxonalarning 
rivojlanish tendensiyalari va iqtisodiyotning turli tarmoqlaridagi taqsimotini o‘rganish siyosat ishlab chiqish, 
strategik rivojlanish va hududiy raqobatbardoshlikni mustahkamlash uchun muhim ma’lumotlar beradi.

Ushbu maqolaning maqsadi Surxondaryo viloyatida faoliyat yuritayotgan korxonalar va tashkilotlarni 
iqtisodiy faoliyat turlari bo‘yicha keng qamrovli iqtisodiy tahlil qilishdan iborat [2]. Bunda hududning ishlab 
chiqarish va resurs salohiyati, kichik biznesning rivojlanish yo‘nalishlari, xususan, savdo va sanoat sohalarida 
kuzatilayotgan yaqqol o‘sish tendensiyalari o‘rganiladi. Bundan tashqari, ushbu maqolada amaldagi hududiy 

siyosatning ta’siri muhokama etiladi, tadbirkorlikni qo‘llab-quvvatlash bo‘yicha turli chora-tadbirlarning 
samaradorligi baholanadi va barqaror iqtisodiy o‘sishni ta’minlash bo‘yicha tavsiyalar beriladi.

M A V Z U G A  O I D  A D A B I Y O T L A R  S H A R H I
Hududiy iqtisodiyot rivojlanishini o‘rganishda faol korxonalar soni, iqtisodiy faoliyat turlari bo‘yicha taqsimot 

va kichik biznes subyektlarining o‘sish tendensiyalari muhim mavzulardan biri hisoblanadi. Bu sohada ko‘plab 
xalqaro va mahalliy olimlar ilmiy izlanishlar olib borgan.

Ko‘pgina tadqiqotlarda iqtisodiy faoliyatni diversifikatsiya qilish va kichik biznes subyektlarini rivojlantirish 
hududiy barqarorlikni ta’minlashning muhim omili sifatida qaraladi. Masalan, Porterning raqobat ustunligi 
nazariyasiga ko‘ra, hududlar o‘zlarining tabiiy va iqtisodiy resurslariga mos keladigan innovatsion sanoatlarni 
rivojlantirish orqali raqobatbardoshlikni ta’minlashi mumkin [1]. Shuningdek, Romer va Lukas modellarida inson 
kapitali va texnologik innovatsiyalar iqtisodiy o‘sishning asosiy manbai sifatida ko‘rsatilgan [2].

O‘zbekiston sharoitida hududlarning rivojlanishi bo‘yicha olib borilgan tadqiqotlarda kichik biznes va 
xususiy tadbirkorlikning alohida o‘rni ta’kidlangan. Xususan, Abdurahmonov K.K. va Shodmonov Sh.Sh. o‘z 
izlanishlarida kichik korxonalarning zamonaviy texnologiyalarni joriy etish orqali iqtisodiy o‘sishga ta’sirini 
ko‘rsatib berganlar [3]. Bundan tashqari, Jahon banki va BMTning Taraqqiyot dasturi tomonidan e’lon qilingan 
hududiy rivojlanish hisobotlarida iqtisodiy faoliyatning hududiy konsentratsiyasi va uning beqarorlikka ta’siri 
yoritib berilgan [4].

Surxondaryo viloyatida so‘nggi yillarda kuzatilayotgan o‘sish jarayoni, ayniqsa savdo, sanoat va qishloq 
xo‘jaligi sohalarida faol korxonalar sonining ortishi yuqorida tilga olingan nazariyalarga mos keladi. Shuningdek, 
Mahmudov va Alimov tomonidan o‘tkazilgan tadqiqot hududda iqtisodiy faoliyat turlarining muvozanatli 
rivojlanishi ta’minlanmasa, hududlararo tafovutlar chuqurlashishi mumkinligini ko‘rsatib, ushbu mavzuga muhim 
nazariy asos beradi [5].

Hukumat tomonidan amalga oshirilayotgan islohotlar, ya’ni imtiyozlar, soliq yengilliklariva kredit resurslariga 
erkin kirish imkoniyati tadbirkorlikni rivojlantirishga xizmat qilmoqda [6]. Bu esa iqtisodiy faoliyat yurituvchi 
korxonalar sonining ortishiga va ularning faoliyat turlari bo‘yicha diversifikatsiyasiga olib kelmoqda. Ushbu holat 
mazkur maqolada keltirilgan statistik tahlil orqali ham o‘z tasdig‘ini topgan.

T A D Q I Q O T  M E T O D O L O G I YA S I
Ushbu tadqiqotning metodologik asosi sifatida Surxondaryo viloyatidagi iqtisodiy faoliyat turlari bo‘yicha 

faoliyat yuritayotgan korxona va tashkilotlarning tarkibiy holati va ularning yillik rivojlanish dinamikasini tizimli 
tahlil qilish yondashuvi qabul qilindi. Tadqiqot quyidagi metodik yondashuvlar asosida olib borildi:

Ma’lumotlar bazasi va tanlovi. Tahlil uchun asosiy statistik ma’lumotlar O‘zbekiston Respublikasi Davlat 
statistika qo‘mitasi, Surxondaryo viloyati hokimligi hamda mahalliy iqtisodiyotni rivojlantirishga doir rasmiy 
hisobotlardan olindi. 2010–2024 yillar oralig‘idagi rasmiy statistik to‘plamlar asosida faol korxonalar soni, 
ularning iqtisodiy faoliyat turlari bo‘yicha taqsimlanishi, kichik tadbirkorlik sub’ektlarining soni hamda o‘zgarish 
sur’atlari o‘rganildi.

Statistik tahlil usullari. Tadqiqotda iqtisodiy ko‘rsatkichlarning o‘zgarishini aniqlash maqsadida quyidagi 
statistik usullar qo‘llanildi:

Deskriptiv (ta’riflovchi) statistika: iqtisodiy faoliyat turlarining miqdoriy va foizli o‘sish sur’atlari aniqlab 
chiqildi;

Tarkibiy tahlil: faol korxonalar tarkibida har bir tarmoqning nisbiy ulushi tahlil qilindi;
Trend tahlili: 2010–2024 yillar oralig‘idagi o‘sish dinamikasi grafik tasvirlar orqali baholandi.
Vizual tahlil vositalari. Jadval va grafiklardan foydalanilgan holda ko‘rsatkichlar yillik kesimda aks ettirildi. 

Bu orqali tarmoqlar bo‘yicha o‘zgarishlarning yo‘nalishi va intensivligi ko‘rsatildi. Python dasturlash tilidan 
foydalanilib, asosiy trend chiziqlari qurildi.

Normativ-huquqiy hujjatlar tahlili. O‘zbekiston Respublikasi Prezidentining farmon va qarorlari, kichik 
biznesni qo‘llab-quvvatlashga oid qonunchilik hujjatlari tahlil qilinib, ularning amaliy ta’siri sifat baholash asosida 
ochib berildi. Mazkur hujjatlar mahalliy darajadagi iqtisodiy faoliyatga ta’sir ko‘rsatuvchi omillar sifatida qaraldi.

Ekstrapolyatsiya yondashuvi. 2024 yil uchun ba’zi ko‘rsatkichlar 2020–2023 yillardagi real statistik 
ma’lumotlar asosida ekstrapolyatsiya yo‘li bilan baholandi. Bu yondashuv mavjud tendensiyalar asosida yaqin 
istiqboldagi o‘sish sur’atlarini aniqlash imkonini berdi.

Komparativ tahlil. Viloyat tumanlari va tarmoqlar o‘rtasida iqtisodiy ko‘rsatkichlar bo‘yicha solishtirma tahlil 
amalga oshirildi. Ayniqsa, savdo, sanoat va xizmat ko‘rsatish sohalarida korxonalar sonining o‘sish sur’atlari 
alohida taqqoslab tahlil qilindi.

T A H L I L  V A  N A T I J A L A R
Mamlakatimizning yirik korxonalari sanoat sohasida barqaror ravishda peshqadamlik qilmoqda, mahsulot 

sotish bilan shug‘ullanuvchi kichik va o‘rta biznes sub’ektlari esa tibbiyot, san’at, sport va dam olish, ijtimoiy 
himoya kabi turli xil xizmatlarni taqdim etmoqda. Ayniqsa, axborot-kommunikatsiya sohasidagi xizmatlar eng 
yuqori o‘sish sur’atini ko‘rsatib, 2024-yilda 2023-yilga nisbatan 25,6 foizga oshgan[9]. Bu esa, o‘z navbatida, 
Surxondaryo viloyatining iqtisodiy sohasini tahlil qilishni iqtisodiy turlar bo‘yicha amalga oshirish zarurligini 
anglatadi (1-jadval)[7].

1-jadval. Surxondaryo viloyatida iqtisodiy faoliyat turlari bo‘yicha faol korxonalar va tashkilotlar soni, (birlikda)

Ko‘rsatkichlar 2010 y. 2015 y. 2020 y. 2021 y. 2022 y. 2023 y. 2024 y.
2024 yilda 2010 
yilga nisbatan 
o‘zgarishi (+,-)

Jami 10457 10477 17956 27039 29017 31159 33192 22735

shu jumladan:               0

qishloq, o‘rmon va 
baliq xo‘jaligi 1804 786 1439 3445 3751 4185 4534 2730

sanoat 1118 1308 2627 4058 4637 4824 5272 4154

qurilish 1183 1079 2256 2467 2718 3030 3301 2118

savdo 3300 3194 6910 8051 8121 9450 9940 6640

tashish va saqlash 368 525 810 832 887 924 973 605

yashash va 
ovqatlanish 
bo‘yicha xizmatlar

474 787 1580 1703 1796 1911 2011 1537

axborot va aloqa 72 179 285 330 374 413 455 383

sog‘liqni saqlash 
va ijtimoiy 
xizmatlar

132 208 310 437 491 548 603 471

boshqa turlari 2366 2411 1739 5716 6242 5874 6102 3736

Surxondaryo viloyatidagi iqtisodiy faoliyat turlari bo‘yicha faoliyat yuritayotgan korxona va tashkilotlar 
sonini tahlil qilganda, viloyat ichidagi shahar va tumanlarning iqtisodiy salohiyati, xomashyo bazasi, infratuzilma 
va logistika sharoitlari o‘rganilgani, shuningdek, muayyan tovarlarni import qilish zarurati baholangani asosida 
qo‘shimcha qiymat zanjirini to‘liq qamrab oluvchi va turli sanoat hamda hududiy korxonalar o‘rtasidagi hamkorlik 
aloqalarini mustahkamlovchi asos yaratilgani ko‘rinadi. Bu holat savdo xizmatlari boshqa iqtisodiy faoliyat 
turlariga nisbatan eng yuqori ko‘rsatkichga ega bo‘lganligi bilan tasdiqlanadi. Ayniqsa, 2024-yilda bu ko‘rsatkich 
2010-yilga nisbatan 6640 taga ko‘payib, 9940 taga yetganligi e’tiborga loyiqdir.

Surxondaryo viloyatida iqtisodiy faoliyat turlari bo‘yicha faoliyat yuritayotgan korxona va tashkilotlar soni 
jihatidan keyingi o‘rinda sanoat sektori turadi. 2010-yilda ushbu sektordagi korxonalar soni 1118 tani tashkil etgan 
bo‘lsa, 2024-yilga kelib bu ko‘rsatkich 4154 taga ko‘payib, 5272 taga yetdi. Bu o‘sish Surxondaryo viloyatining 

ishlab chiqarish va resurs salohiyatini kompleks va samarali ishga solish, asosan yuqori qo‘shimcha qiymat 
yaratadigan hamda ichki va tashqi bozorlarda raqobatbardosh mahsulotlar ishlab chiqaradigan zamonaviy va 
yuqori texnologiyali ishlab chiqarish quvvatlarini yaratish natijasida yuz berdi.

1-rasm. Surxondaryo viloyatida faol korxonalar soni bo‘yicha sohalar (2010-2024)

Grafikdan ko‘rinib turibdiki, 2020-2024 yillarda tijorat va sanoat sohalari eng yuqori o‘sish sur’atlarini 
ko‘rsatdi, boshqa sektorlarning ham ijobiy tendentsiyani saqlab qolishi iqtisodiy rivojlanishning barqarorligini 
namoyon etmoqda.

Tahlil natijalariga ko‘ra, sanoat sohasida aniq loyihalarni ishlab chiqish uchun farmatsevtika, to‘qimachilik, 
charm-poyabzal va mebel sanoati, qurilish materiallari ishlab chiqarish kabi ustuvor yo‘nalishlar bilan bir 
qatorda, qishloq xo‘jaligi mahsulotlarini qayta ishlash korxonalarini tashkil etish va rivojlantirish maqsadga 
muvofiq hisoblanadi.

Ushbu sohada erishilgan yutuqlar mamlakatimiz rahbari tomonidan ishlab chiqilgan va rivojlanishning 
«O‘zbek modeli» sifatida jahonda e’tirof etilgan ijtimoiy-iqtisodiy islohotlarning natijasidir [10]. Shunga muvofiq, 
mamlakatimizda tadbirkorlik faoliyatini rivojlantirishga qaratilgan qonunlar, Prezident farmonlari va qarorlari 
qabul qilindi. Kichik biznes va xususiy tadbirkorlarga imtiyoz va preferensiyalar taqdim etilib, ularning huquqiy 
himoyasini kuchaytirishga alohida e’tibor qaratildi.

Moliyaviy qo‘llab-quvvatlash, huquqiy, axborot-konsalting, audit, ko‘chmas mulk vositachiligi, interaktiv 
va boshqa zamonaviy xizmatlar ko‘rsatish tizimi keng joriy etildi. Hozirgi kunda O‘zbekistonda barcha xo‘jalik 
yurituvchi sub’ektlarning 90 foizi xususiy korxonalarga to‘g‘ri kelishi ham ushbu sohaga yuqori darajada e’tibor 
qaratilganligining natijasi hisoblanadi. Shu nuqtai nazardan, Surxondaryo viloyatidagi iqtisodiy faoliyat turlari 
bo‘yicha faol korxona va tashkilotlar sonini tahlil qilganda, ushbu korxona va tashkilotlarning tarkibiga alohida 
e’tibor qaratish lozim (2-jadval) [8].

2-jadval. Surxondaryo viloyati bo‘yicha iqtisodiy faoliyat turlari bo‘yicha kichik tadbirkorlik sub’ektlari soni, 
(birlikda)

Ko‘rsatkichlar 2010 y. 2015 y. 2020 y. 2021 y. 2022 y. 2023 y. 2024 y.
2023 yilda 2010 
yilga nisbatan 
o‘zgarishi (+,-)

Jami 8168 8836 15437 21536 22482 27268 29494 21326

shu jumladan:

qishloq, o‘rmon va 
baliq xo‘jaligi 633 762 1400 3404 3708 4142 4489 3856

sanoat 1042 1243 2513 3931 4418 4724 5151 4109
qurilish 1183 1079 2256 2467 2718 3030 3301 2118
savdo 3323 3211 5 166 6 910 8105 9435 7910 4587

tashish va saqlash 512 438 731 810 824 878 905 393

yashash va 
ovqatlanish bo‘yicha 
xizmatlar

439 631 1411 1580 1694 1888 2029 1590

axborot va aloqa 67 178 235 285 324 367 407 340

sog‘liqni saqlash va 
ijtimoiy xizmatlar 123 197 305 410 364 413 399 276

boshqa turlari 846 1097 1420 1739 2021 2391 2702 1856

2-jadval ma’lumotlariga ko‘ra, Surxondaryo viloyatida iqtisodiy faoliyat turlari bo‘yicha kichik korxonalar 
sonida ham savdo va sotuv sohasi yuqori ko‘rsatkichlarni namoyon etmoqda (2024-yilda 2010-yilga nisbatan 
4587 taga ko‘payib, 7910 taga yetgan). Natijada, bu viloyatdagi jami savdo va sotuv korxonalarining deyarli 100 
foizini (aniqrog‘i 99,8 foizini) tashkil etdi. Surxondaryo viloyatida iqtisodiy faoliyat turlari bo‘yicha jami korxonalar 
va tashkilotlar sonida 2010-2024-yillardagi o‘rtacha ulushning 79,1 foizini kichik korxonalar tashkil etishini 
inobatga olsak, bu holat hududni sanoati rivojlangan va iqtisodiy jihatdan barqaror mintaqaga aylantirishga 
hissa qo‘shmoqda.

Xususan, joriy yilning birinchi yarmida yalpi hududiy mahsulot hajmi 9,8 foizga oshdi [11]. Sanoat ishlab 
chiqarish hajmi 10,3 foizga, qurilish pudrat ishlari 11,2 foizga, qishloq xo‘jaligi 20,5 foizga, savdo va umumiy 
ovqatlanish sohasi 12,3 foizga o‘sdi. Kichik biznes va xususiy korxonalarda 22 mingdan ortiq yangi ish o‘rinlari 
yaratildi. Xususiy sektor tomonidan 766,3 milliard so‘mlik sanoat mahsulotlari ishlab chiqarildi, 671,6 milliard 
so‘mlik qurilish ishlari amalga oshirildi va 506,4 milliard so‘mlik pullik xizmatlar ko‘rsatildi.

Kichik korxonalarning rivojlanishidagi hududlararo sezilarli tafovutlar mamlakatimiz taraqqiyotining ayrim 
tendensiyalari ta’siri bilan bog‘liq [13]. Bir tomondan, Surxondaryo viloyati iqtisodiyotining jadal rivojlanishi 
hududdagi tarkibiy o‘zgarishlar bilan uyg‘un kechmagani sababli, an’anaviy kuchli sanoat markazlari o‘sishda 
davom etayotgan, ammo sanoat salohiyati past bo‘lgan hududlar turg‘un holatda qolayotgan umumiy 
xususiyat kuzatildi. Boshqa tomondan, ko‘pgina muayyan hududlarga xos bo‘lgan korxona faoliyatida «kapital 
yetishmasligi» hodisasi namoyon bo‘ldi.

Viloyat ichida biznes faoliyatining to‘planishi kichik korxonalarning rivojlanishidagi hududlararo tafovutlar 
shakllanishiga sezilarli ta’sir ko‘rsatmoqda va ko‘pgina ko‘rsatkichlar bo‘yicha hududlar rivojlanishidagi 
nomutanosiblikni kuchaytirmoqda. Biroq, shuni ta’kidlash joizki, kichik korxonalarning soni emas, balki 
samaradorligi davlat va mintaqalarning ijtimoiy-iqtisodiy rivojlanish darajasiga ko‘proq ta’sir ko‘rsatadi.

X U L O S A  V A  T A K L I F L A R
Tadqiqot natijalari shuni ko‘rsatmoqdaki, Surxondaryo viloyatida turli iqtisodiy sohalarda faoliyat yuritayotgan 

korxonalar soni 2010-yildan 2024-yilgacha izchil o‘sish tendensiyasiga ega bo‘lgan. Ayniqsa, savdo va sanoat 

sohalarida sezilarli o‘sish kuzatilgan. Bugungi kunda kichik biznes subyektlari umumiy ulushning 79,1 foizini 
tashkil etayotgani viloyatda xususiy sektor yetakchi kuchga aylanganidan dalolat beradi. Biroq, iqtisodiy 
faoliyatning hududlararo taqsimoti hamon nomutanosib bo‘lib, ayrim tumanlar sanoat va xizmat ko‘rsatish 
sohalarida orqada qolmoqda.

Maqolamizdagi xulosalarga asoslanib, kelajakdagi rivojlanish uchun quyidagi tavsiyalarni taqdim etamiz:
- Hududlar bo‘yicha sanoatni muvozanatli rivojlantirish: Rivojlanmagan tumanlarda raqobatbardosh sanoat 

tarmoqlarining o‘sishini rag‘batlantiruvchi dasturlarni kengaytirish.
- Qo‘shilgan qiymat zanjirini kengaytirish: Qishloq xo‘jaligi va sanoat o‘rtasidagi integratsiyani kuchaytirish 

orqali mahalliy xom ashyoni chuqur qayta ishlash korxonalarini rivojlantirish.
- Tadbirkorlar uchun moliyaviy imkoniyatlarni soddalashtirish: Tadbirkorlarni samarali qo‘llab-quvvatlash 

maqsadida uzoq muddatli, past foizli kredit liniyalari va investitsiya grantlarini taqdim etish.
- Tahliliy markazlar va ma’lumotlar bazalarini tashkil etish: Iqtisodiy faoliyatni aniq tahlil qilish asosida 

qarorlar qabul qilish uchun zamonaviy statistik platformalarni yaratish.
- Hududlararo hamkorlikni kuchaytirish: Hududlar o‘rtasidagi iqtisodiy aloqalarni mustahkamlash orqali 

ichki bozor imkoniyatlaridan to‘liq foydalanish.

